
EXPEDIENTE: 2026/00031431M
PROCEDEMENTO: Xestión de subvencións nominativas

PROPOSTA DE CONVENIO

CONVENIO DE COLABORACIÓN ENTRE O CONCELLO DE SANTIAGO DE 
COMPOSTELA E A FEDERACIÓN GALEGA DE ANPAS DE CENTROS PÚBLICOS 
DE EDUCACIÓN INFANTIL, PRIMAIRA E SECUNDARIA “COMPOSTELA” (FANPA 
COMPOSTELA) PARA O ANO 2026, PARA A PROMOCIÓN DE ACTIVIDADES E 
FOMENTO DA ESCOLARIZACIÓN NOS CENTROS DE EDUCACIÓN INFANTIL E 
PRIMARIA DO CONCELLO DE SANTIAGO DE COMPOSTELA

Santiago de Compostela, na data da sinatura dixital.

COMPARECEN

Dunha parte, a Excma. Sra. Dona Goretti Sanmartín Rei, que actúa en nome e 
representación do CONCELLO DE SANTIAGO, do que é Alcaldesa. E da outra parte,  
Sra. Dona María Esther Martínez Piñeiro que actúa en nome e representación da 
Federación Galega de ANPAS de centros públicos de educación infantil, primaria e 
secundaria “Compostela” (FANPA COMPOSTELA), da que é representante legal e 
presidenta, con enderezo social na rúa Estocolmo, núm. 8, planta baixa,, Polígono das 
Fontiñas, 15707, Santiago de Compostela, e CIF: G70222195.

Comparece a primeira en calidade de Alcaldesa-Presidenta, en nome e representación 
do Excmo. Concello de Santiago de Compostela (en adiante Concello), con CIF P-
1507900-G, e domicilio na cidade de Santiago de Compostela, Pazo de Raxoi - Praza do 
Obradoiro, en tanto que a segunda actúa en calidade de representante legal e 
presidenta, con enderezo social na rúa Estocolmo, núm. 8, planta baixa,, Polígono das 
Fontiñas, 15707, Santiago de Compostela, e CIF: G70222195.

Ambos comparecentes recoñécense mutuamente capacidade plena para o presente 
outorgamento na condición en que respectivamente interveñen e, en consecuencia,

MANIFESTAN

I.-Que a Federación Galega de ANPAS de centros públicos de educación infantil, 
primaria e secundaria “Compostela” (FANPA COMPOSTELA), con NIF G70222195 é 
unha entidade sen ánimo de lucro que ten, como fins estatuarios propios:

• Asistir ás asociacións de nais e pais integrantes en todo aquilo que afecte á 
educación dos seus fillos e pupilos.

• Asistir ás asociacións no exercicio do seu dereito a participar na xestión do Centro 
de Ensino.

• Facilitar a representación das asociacións de nais e pais de alumnos no Consello 
Escolar e nos órganos colexiados que se establezan.

• Estimular a participación das asociacións nais e pais de alumnos na 
programación xeral do ensino a través do órgano colexiado correspondente.

• Fomentar as relacións de cooperación dos distintos centros educativos municipais 
con outros establecementos escolares e cos sectores sociais e culturais do 
contorno.

• Promover a plena realización do principio de gratuidade no seu eido, así como a 
efectiva igualdade de dereitos de tódolos/as alumnos/as sen discriminación por 
razóns socioeconómicas, ideoloxías, confesionais, raza ou sexo.

• Requirir aos poderes públicos o cumprimento das leis, regulamentos, e plans de 
actuación relativos á educación, demandando a atención e axudas que esta 
merece.

• Promover actividades formativas culturais, deportivas, de estudo e de lecer. Así 
como potenciar a lingua e cultura galegas.

• Favorecer as reunións de colaboración entre as distintas administracións e 
demais organismos directamente implicados no ámbito educativo para conseguir 
un ensino público de alta calidade, gratuíto e que desenvolva a personalidade do 
alumnado, respectando os principios democráticos e de convivencia e os dereitos 
e as liberdades ao abeiro da Constitución de 1978.

• Colaborar e participar nas actividades educativas complementarias e 
extraescolares no seu ámbito de actuación.

• E todos aqueles outros non recollidos nos estatutos e que sexan conformes á lei.

Para posibilitar a participación real das ANPAS é necesario dotalas de instrumentos que 
lles permitan intervir activamente na vida escolar, como usuarios e usuarias directos/as 
da educación. A través deste convenio preténdese fomentar, entre outras, as escolas 
unitarias como modelo educativo e a realización de actividades coas ANPAS asociadas e 
a Federación Galega de ANPAS de centros públicos de educación infantil, primaria e 
secundaria “Compostela” (FANPA COMPOSTELA). 

Entre as liñas subvencionables, atópanse as seguintes:

• A destinada ao servizo de comedores  das escolas infantís rurais de Gaioso 
(Eixo), Rial (Laraño) e Bispo Teodomiro (Marrozos), 

• A destinada ao funcionamento e xestión da Federación Galega de ANPAS de 
centros públicos de educación infantil, primaria e secundaria “Compostela” 
(FANPA COMPOSTELA), 

• A destinada á realización de actividades coas ANPAS asociadas á Federación 
Galega de ANPAS de centros públicos de educación infantil, primaria e 
secundaria “Compostela” (FANPA COMPOSTELA).

II.- Que o Concello de Santiago de Compostela pretende apoiar mediante este convenio 
o proxecto de participación activa de todos os axentes involucrados no eido educativo, 
cultural e deportivo na procura dunha mellor calidade da ensinanza.

A Lei 7/1985 reguladora das bases de réxime local (LRBRL) e as Leis  Orgánica 2/2006, 
do 3 de maio, de Educación (LOE) e Lei Orgánica 8/2013, do 9 de decembro, para a 
mellora da calidade educativa (LOMCE), contemplan a necesaria participación, 
colaboración e coordinación das actuacións no ámbito das súas competencias, das 
administracións educativas e as Corporacións Locais para acadar unha maior eficacia 
dos recursos destinados á educación e na mellor consecución dos obxectivos educativos.

A Lei Orgánica 2/2006, do 3 de maio, de Educación (LOE) contempla no seu Título 
Preliminar, Capítulo I, artigo 1 que un dos principios que inspira o sistema educativo 
actual é a necesidade dun esforzo compartido, cooperación e colaboración das familias e 
as corporacións locais; e incide na Disposición final primeira na necesaria participación 
dos pais e nais no proceso ensinanza-aprendizaxe e na vida do centro educativo dos 
seus fillos e fillas.

A Lei Orgánica 8/2013, do 9 de decembro, para a mellora da calidade educativa 
(LOMCE) contempla no seu Preámbulo e artigo 1hbis) a necesidade de que toda a 
sociedade civil e moi particularmente as familias e a cooperación entre as 
administracións asuman un papel activo na transformación do sistema educativo e 
igualmente salienta o recoñecemento do papel que corresponde aos pais, nais e titores 
legais como primeiros responsables da educación dos seus fillos.

A Lei Orgánica 3/2020, do 29 de decembro, pola que se modifica a Lei Orgánica 2/2006, 
do 3 de maio de Educación (LOMLOE) tamén reivindica o papel activo e implicación das 
familias, fomentando a obrigatoriedade das familias de respectar a todos os 
compoñentes da comunidade educativa, ademais de participar de forma cooperativa 
naqueles proxectos educativos e tarefas que se lles propoñan dende o centro educativo, 
sobremaneira aquelas actividades que involucren ás familias en temas de igualdade, 
violencia de xénero ou diversidade cultural.

As distintas leis educativas como a LOE, a LOMCE e a LOMLOE consideran a educación 
como o medio máis acaído para garantir o exercicio da cidadanía democrática, 
salientando o papel das familias como primeiro axente educativo dos/das nenos/as. 
Neste marco legal educativo recóllense esta necesidade e recomendación do papel 
activo e implicación das familias, propiciando a formación o respecto dos dereitos e 
liberdades fundamentais e no exercicio da tolerancia, dentro dos principios democráticos 
de convivencia e o fomento da participación de nais e pais na vida do centro educativo.

A través deste convenio está previsto levar a cabo un conxunto de actuacións diversas, 
relacionadas directamente cos seu fins ou que permiten levalos á práctica:

• Servizo de comedor das escolas unitarias.

• Protección de datos das ANPAS asociadas

• Xestións diante do rexistro de asociacións.

• Aluguer do local.

• Formación do monitorado.

• Actividades destinadas a familias de alumnado.

• Persoal específico de apoio nas actividades extraescolares para alumnado NEAE.

• Persoal administrativo.

O obxecto da subvención nominativa é “A promoción de actividades e fomento da 
escolarización nos centros de educación infantil e primaria do Concello de Santiago de 
Compostela”.

Dentro destes centros de educación infantil e primaria atópanse as escolas unitarias 
do rural do Concello, tres en total, a do Gaioso (Eixo), Rial (Laraño) e Bispo Teodomiro 
(Marrozos).

A modalidade de xestión destes comedores escolares correspóndese ca modalidade 
contemplada no artigo 2.1.e) do decreto 132/2013, do 1 de agosto, polo que se 
regulan os comedores escolares dos centros docentes públicos non universitarios 
dependentes da consellería con competencias en materia de educación: “Xestión do 
comedor escolar por entidades privadas sen ánimo de lucro, responsables da 
contratación e xestión integral do servizo, autorizadas ao efecto pola consellería 
competente en materia de educación, como poden ser as asociacións de nais e pais 
de alumnos e as súas federacións cas que esta, no seu caso, poderá establecer 
fórmulas de colaboración mutua”.

O comedor escolar é un elemento clave para a conciliación da vida laboral e familiar 
dun gran número de familias, motivo polo que todos os CEIPs do Concello de Santiago 
dispoñen de comedor escolar nalgunha das modalidades de xestión que contempla o 
artigo 2.1 do decreto 132/2013, do 1 de agosto. Deste xeito, un destes centros está 
xestionado pola propia Xunta de Galicia, tres están xestionados polas asociacións de 
pais e nais e nove están xestionados polo propio Concello mediante a subscrición dun 
convenio de colaboración ca Xunta de Galicia en base ao establecido no artigo 2.1.d) 
do decreto 132/2013.

Non obstante, as escolas unitarias, polo súa tipoloxía e reducido alumnado, carecían 
deste servizo polo que cada ano estaban abocadas ao seu peche por falta de 
matrícula, motivo polo que o fomento da escolarización nestes centros é primordial 
para a súa subsistencia.

A iniciativa da FANPA de facerse cargo da xestión deste servizo propicia o aumento 
da matrícula e por conseguinte favorece a escolarización dos nenos e nenas nestas 
escolas evitando o seu peche e contribuíndo a seguir contando cos beneficios 
pedagóxicos deste modelo, no que os alumnos e alumnas desenvolven empatía, 
tolerancia e autonomía ao intereactuar con compañeiros e compañeiras de distintas 
idades no mesmo espazo, aprendendo uns de outros nun entorno propicio e 
favorecendo unha atención individualizada.

O apoio que o Concello dá a esta iniciativa é un exemplo de fomento da escolarización 
nestes centros asegurando así a súa continuidade e o seu valioso papel no mundo 
rural.

En relación ao resto de actuacións que ten previsto realizar a FANPA dentro dos seus 
fins, contribúen á prestación de actividades de calidade nos centros educativos gracias 
ao asesoramento e apoio a nivel formativo e administrativo ás distintas ANPAS, a 
formación de monitorado, o apoio a nenos e nenas con necesidades específicas de 
apoio educativo durante as actividades extraescolares, así como fomento de 
actividades non só para o alumnado senón tamén para as súas familias. 

Todo ilo, no seu conxunto, contribúe a que as ANPAS que forman parte da FANPA 
conten cunha estrutura de apoio e asesoramento que lles proporciona as ferramentas 
necesarias para contribuír do xeito mais eficiente e eficaz posible ao funcionamento e 
logros dos obxectivos pedagóxicos e formativos dos seus respectivos centros 
educativos, facéndoos atractivos para que os pais e nais opten pola escolarización dos 
seus fillos e fillas neles.

Cómpre por iso a máxima colaboración entre o Concello de Santiago de Compostela e a 
Federación Galega de ANPAS de centros públicos de educación infantil, primaria e 
secundaria “Compostela” (FANPA COMPOSTELA), para acadar o desenvolvemento dos 
programas definidos e aqueles que poidan xurdir no ámbito da formación, información e 
desenvolvemento desta organización. Esta colaboración ten como obxectivo primeiro 
achegar a xestión pública aos intereses da cidadanía.

III.- Que o Concello de Santiago de Compostela no seu orzamento para o ano 2026, na 
súa partida 080 32600 4890003, prevé nominativamente a concesión dunha subvención 
á Federación Galega de ANPAS de centros públicos de educación infantil, primaria e 
secundaria “Compostela” (FANPA COMPOSTELA), para a promoción de actividades e 
fomento da escolarización nos centros de educación infantil, primaria e secundaria do 
Concello de Santiago de Compostela.

CONVEÑEN

1.- Que o Concello, co obxecto de propiciar e apoiar aquelas iniciativas que redunden na 
mellora das ofertas educativas dos cidadáns e das cidadás de Santiago, considera que é 
de interese apoiar á Federación Galega de ANPAS de centros públicos de educación 
infantil, primaria e secundaria “Compostela” (FANPA COMPOSTELA), para o 
desenvolvemento do servizo de comedores das escolas infantís rurais de Gaioso (Eixo), 
Rial (Laraño) e Bispo Teodomiro (Marrozos), o funcionamento e xestión da Federación 
de ANPAS Compostela e para realización de actividades coas ANPAS asociadas á 
Federación de ANPAS Compostela.

2.-  Que a subvención que se instrumenta mediante este convenio de colaboración 
está prevista nominativamente nos orzamentos municipais, polo que ten a 
consideración de subvención directa segundo o disposto nos art. 22.2 e 28 da Lei 
38/2003, xeral de subvencións e 19.4 e 26 das Lei 9/2007 de subvencións de Galicia.

O presente convenio de colaboración contempla as prescricións que sinalan as bases 
de execución do orzamento do Concello de Santiago de Compostela para o exercicio 
2026, no senso de afirmar que a tramitación do expediente cumpre tódolos requisitos 
establecidos na normativa de aplicación e nas presentes bases de execución.

3.- O Concello de Santiago de Compostela aportará unha cantidade de 30.000,00 € 
contemplados nos Orzamentos municipais, na aplicación orzamentaria 
080.32600.4890003, para sufragar os custes obxecto deste convenio.

Consonte o artigo 31.1 da Lei 38/2003 considéranse gastos subvencionables aqueles 
que, de xeito indubidable, respondan á natureza da actividade subvencionada, e se 
realicen no prazo estabelecido neste Convenio. En ningún caso o custo de adquisición 
dos gastos subvencionables poderá ser superior ao valor de mercado.

Os gastos contemplados neste Convenio deberán referirse a gastos derivados do 
desenvolvemento do servizo de comedores das escolas infantís rurais de Gaioso (Eixo), 
Rial (Laraño) e Bispo Teodomiro (Marrozos), do funcionamento e xestión da Federación 
Galega de ANPAS de centros públicos de educación infantil, primaria e secundaria 
“Compostela” (FANPA COMPOSTELA), e para realización de actividades coas ANPAS 
asociadas á Federación Galega de ANPAS de centros públicos de educación infantil, 
primaria e secundaria “Compostela” (FANPA COMPOSTELA),. En ningún caso poderán 
xustificarse con gastos derivados da compra de bens inventariábeis, consonte o artigo 
31 da Lei 38/2003.

Esta subvención, de acordo co contemplado no artigo 28.3 a) da Lei 38/2003, de 17 de 
novembro, Xeral de Subvención, ten carácter singular co obxecto de facer realidade e 
poñer en práctica os obxectivos expostos, tendo en conta a especificidade do obxecto 
da colaboración, e consonte o previsto no artigo 26.2 a) da Lei 9/2007, do 13 de xuño, 
de subvencións de Galicia, emprega o procedemento de convenio de colaboración, 
polo que non procede convocatoria pública.

4.- O Concello de Santiago de Compostela comprométese a subvencionar no ano 
2026 á Federación Galega de ANPAS de centros públicos de educación infantil, primaria 
e secundaria “Compostela” (FANPA COMPOSTELA), coa cantidade de 30.000,00 €, 
con cargo á aplicación orzamentaria 080.32600.4890003, destinados a colaborar no 
financiamento do gasto que supón o desenvolvemento do servizo de comedores das 
escolas infantís rurais de Gaioso (Eixo), Rial (Laraño) e Bispo Teodomiro (Marrozos), do 
funcionamento e xestión da Federación Galega de ANPAS de centros públicos de 
educación infantil, primaria e secundaria “Compostela” (FANPA COMPOSTELA), e para 
realización de actividades coas ANPAS asociadas á Federación Galega de ANPAS de 
centros públicos de educación infantil, primaria e secundaria “Compostela” (FANPA 
COMPOSTELA).

4.1.- Destes 30.000,00 €, a efectos de xustificación, 25.728,51 € estarán 
vinculados aos meses de xaneiro 2026 – setembro 2026, e estarán destinados a 
financiar os seguintes conceptos de gastos que figuran no seu orzamento.

CONCEPTO
GASTOS
Xaneiro-

setembro

INGRESOS
Xaneiro- 

setembro

TOTAL

Facturación servizo comedores nas escolas unitarias 26.498,50 8.245,75 18.252,75

Actuacións derivadas da actualización normativa protección datos 363,00 363,00
Servizo de xestión no Rexistro de asociacións para as anpas asociadas 270,22 270,22
Aluguer de instalacións para o desenv. das actividades e xestión da FANPA 1.742,40 1.742,40
Formación do monitorado das actividades desenv. polas Anpas federadas 180,00 180,00
Actividades destinadas ás familias e alumnado composteláns 1.087,84 1.087,84
Monitorado de atención á diversidade nas actividades extraescolares das anpas 
compostelás 

1.946,64 1.946,64

Contratación de persoal administrativo 1.885,66 1.885,66

TOTAL 33.974,26 8.245,75 25.728,51

4.2.- Os 4.271,49 € restantes, a efectos de xustificación, estarán vinculados cos 
meses de outubro 2026 – decembro 2026, e estarán destinados a financiar os 
seguintes conceptos de gastos que deberán figurar obrigatoriamente no seu 
orzamento.

CONCEPTO
GASTOS

Outubro-
Decembro

Actuacións derivadas da actualización normativa protección datos 242,00

Servizo de xestión no Rexistro de asociacións para as anpas asociadas 318,69
Aluguer de instalacións para o desenv. das actividades e xestión da FANPA 580,80
Formación do monitorado das actividades desenv. polas Anpas federadas 600,00
Monitorado de atención á diversidade nas actividades extraescolares das anpas 
compostelás 

1.100,00

Contratación de persoal administrativo 1.430,00

TOTAL 4.271,49

A contribución municipal manterase sempre e cando, en concorrencia con outras 
axudas, subvencións, ingresos ou recursos públicos ou privados, non se supere o 
orzamento total de gasto presentado pola Federación Galega de ANPAS de centros 
públicos de educación infantil, primaria e secundaria “Compostela” (FANPA 
COMPOSTELA), para cada un dos períodos de tempo.

5.- Respecto dos meses de xaneiro a setembro de 2026, prevese a realización dun 
pago a conta, en virtude do establecido no artigo 34.4 da Lei 8/2003, do 17 de 
novembro, xeral de subvencións, e do artigo 65.3d) do Real decreto 887/2006, de 21 
de xullo, polo que se aproba o seu regulamento. Os gastos a xustificar para os pagos 
a conta irán referidos aos meses de xaneiro 2026 a setembro 2026. Para facer efectivo 
o pago a conta é condición necesaria que a Federación Galega de ANPAS de centros 
públicos de educación infantil, primaria e secundaria “Compostela” (FANPA 
COMPOSTELA), presente no Rexistro Xeral do Concello de Santiago de Compostela, 
a través da sede electrónica, con data límite do 15 de outubro de 2026, a 
documentación requirida exposta no apartado 5.1.

Respecto dos meses de outubro a decembro de 2026, segundo o establecido na 
cláusula 10, prevese a realización dun pago anticipado da parte da subvención 
prevista no apartado 4.2 do convenio que ascende a cantidade de 4.271,49 € ( que 
supón unha porcentaxe do 14,24% de toda a subvención), en virtude do establecido 
no artigo 34.4 da Lei 8/2003, do 17 de novembro, xeral de subvencións, e do artigo 
65.3d) do Real decreto 887/2006, de 21 de xullo, polo que se aproba o seu 
regulamento.

A Federación Galega de ANPAS de centros públicos de educación infantil, primaria e 
secundaria “Compostela” (FANPA COMPOSTELA), debe presentar no Rexistro Xeral 

do Concello de Santiago de Compostela, a través da sede electrónica, con data límite 
do 31 de decembro de 2026, a documentación requirida exposta no apartado 5.1.

Documentación precisa para a xustificación do convenio:

5.1.- Para a xustificación do orzamento a Federación Galega de ANPAS de centros 
públicos de educación infantil, primaria e secundaria “Compostela” (FANPA 
COMPOSTELA), comprométese a xustificar os gastos, de acordo co fin para o que se 
concedeu a subvención, que deberá realizarse presentando no Rexistro Xeral do 
Concello de Santiago de Compostela a conta xustificativa, consonte o artigo 72 do 
Real decreto 887/2006. 

A conta xustificativa conterá ademais a seguinte documentación:

- Unha relación detallada doutros ingresos ou subvencións que financiasen o 
proxecto ou actividade subvencionada, con indicación do importe e a súa 
procedencia.

- Declaración das subvencións solicitadas, concedidas ou que aínda están 
pendentes de conceder.

- Unha relación clasificada dos gastos da actividade, con identificación do 
acredor e do documento, o seu importe, data de emisión e, no seu caso 
data de pagamento. As facturas deberán recoller o número CIF, a data, 
número de factura e o IVE. Estes xustificantes quedarán a disposición do 
Concello de Santiago de Compostela. Non se admitirán facturas que non 
reúnan as esixencias previstas na normativa reguladora das obrigas de 
facturación (RD 1619/2012, do 30 de novembro). Será esixible a achega de 
facturas electrónicas e/ou copias dixitalizadas compulsadas das facturas 
orixinais en papel, reflectíndose nunha táboa todos os gastos acreditados 
mediante as mesmas, indicando o importe que se imputa á subvención 
(total/parcial).

- Memoria xustificativa das actividades e accións realizadas, onde se faga 
referencia aos nenos e nenas matriculados/as no servizo de comedor, 
actividades que se promoven o outros datos que permitan ao Concello de 
Santiago de Compostela estar informado en todo momento.

- Declaración responsable de cumprimento dos compromisos do convenio.

- Declaración responsable acreditativa dos seguintes extremos:

o Que os xustificantes acreditativos dos gastos que se presenten se 
aplicaron á actividade subvencionada.

o Que foron aboadas aos seus expedidores ou, no seu caso, aos 
titulares do dereito que incorporan.

o Que se atopa ao corrente das súas obrigas tributarias e coa 
Seguridade Social, para os efectos previstos no artigo 31 de Lei 
9/2007, de subvencións de Galicia.

6.- A Federación Galega de ANPAS de centros públicos de educación infantil, primaria e 
secundaria “Compostela” (FANPA COMPOSTELA), como beneficiaria da subvención 
comprométese a cumprir as seguintes obrigas:

1. Afrontar as tarefas de funcionamento, coordinación e xestión dos programas 
propios da Federación Galega de ANPAS de centros públicos de educación 
infantil, primaria e secundaria “Compostela” (FANPA COMPOSTELA).

2. Desenvolver actividades temáticas, dirixidas ás familias e/ou ao alumnado 
compostelá dos centros públicos de Ensino con ANPAS asociadas á 
Federación Galega de ANPAS de centros públicos de educación infantil, primaria 
e secundaria “Compostela” (FANPA COMPOSTELA), 

3. Acreditar e xustificar as actividades realizadas mediante a certificación e 
documentación correspondente ante a Concellería de Educación do Concello 
de Santiago de Compostela, que servirán de base a este para tramitar os 
pagos.

4. Entregar á Concellería de Educación do Concello de Santiago de Compostela, 
a programación educativa, cultural e deportiva prevista a desenvolver ao longo 
da anualidade de vixencia do convenio.

5. Promover e xestionar os comedores das escolas infantís rurais de Gaioso (Eixo), 
Rial (Laraño) e Bispo Teodomiro (Marrozos) de xaneiro xuño do 2026 e presentar 
a xustificación dos gastos nos que incorrera ante o Concello de Santiago de 
Compostela.

6. Presentar unha memoria final das actividades desenvolvidas no marco do 
presente convenio, para posibilitar o seu control e avaliación efectiva do seu 
desenvolvemento.

7. En xeral cumprir, como beneficiaria da subvención, coas obrigas consignadas 
para estas no artigo 11 da Ley 9/2007, do 13 de xuño de subvencións de 
Galicia.

7.- O orzamento recollido neste Convenio destinarase a sufragar os gastos derivados  
do desenvolvemento do servizo de comedores das escolas infantís rurais de Gaioso 
(Eixo), Rial (Laraño) e Bispo Teodomiro (Marrozos), do funcionamento e xestión da 
Federación Galega de ANPAS de centros públicos de educación infantil, primaria e 
secundaria “Compostela” (FANPA COMPOSTELA), e para realización de actividades 
coas ANPA asociadas á Federación Galega de ANPAS de centros públicos de educación 
infantil, primaria e secundaria “Compostela” (FANPA COMPOSTELA), durante o ano 
2026.

8.-A contratación con terceiros para a execución dos servizos, asistencias ou 
subministros  necesarios por valores superiores a 15.000,00 € recollidos como gastos 
obxecto de subvención no punto cuarto deste convenio, realizaranse con suxeición ás 
normas de contratación do sector público garantido, en todo caso, os principios de 
publicidade, concorrencia, igualdade e non discriminación.

9.-  O importe da subvención especificada neste convenio, cando proceda o pago do 
mesmo, deberá ser ingresado no número de conta: ES7400496716112910093775.

10.- Respecto do pagamento e forma de xustificación da subvención estarase ao 
disposto na Lei 38/2003, do 17 de novembro, xeral de subvencións; no Real decreto 
887/2006, de 21 de xullo, que aproba o seu regulamento, e na Lei 9/2007, de 13 de 
xullo, de subvencións de Galicia.

Atendendo á solicitude  presentada pola Federación Galega de ANPAS de centros 
públicos de educación infantil, primaria e secundaria “Compostela” (FANPA 
COMPOSTELA), prevese a existencia dun pago a conta e un pago anticipado, en virtude 
do establecido no artigo 34.4 da Lei 8/2003, do 17 de novembro, xeral de subvencións e 
do artigo 65.3 d) do Real decreto 887/2006, de 21 de xullo, polo que se aproba o seu 
regulamento.

A tramitación do pago anticipado está vinculado ao período de outubro 2026 - decembro 
2026 e estará condicionado a que se cumpran as seguintes circunstancias:

• Que a actividade obxecto de subvención non estea realizada, nin os gastos 
obxecto do convenio pagados.

• Que o presente convenio estea asinado e aprobado con quince días de 
antelación ao 15 de outubro de 2026.

A porcentaxe do pago anticipado será polo 14,24% do total da subvención, ascendendo 
á cantidade de 4.271,49 €,estando vinculada ao período de outubro de 2026 - decembro 
de 2026, tal e como establece a cláusula 4.2 do presente convenio.

A entidade beneficiaria da subvención queda exonerada de constitución de garantía en 
virtude do establecido no artigo 42.2 d) do citado Real decreto 887/2006, de 21 de xullo.

No momento inmediatamente anterior ao pago a beneficiaria deberá acreditar estar ao 
corrente nos pagos coa Seguridade Social, Axencia Estatal da Administración 
Tributaria, facenda da Comunidade Autónoma e o propio Concello de Santiago de 
Compostela mediante certificacións das administracións correspondentes  e non ser 
debedora por resolución de procedencia de reintegro, o que poderá realizar por medio 
dunha declaración responsable, ao abeiro do artigo 3.17 da Lei 9/2007, de 
subvencións de Galicia.

11.- O Concello de Santiago de Compostela está comprometido cos obxectivos en  
prol do uso do galego que se derivan da normativa xeral polo que impulsa o seu uso 
en todos os ámbitos. É polo anterior que a entidade asinante, perceptora de axudas 
económicas procedentes de fondos municipais, potenciará e promoverá o uso do 
idioma galego mediante as comunicacións e realización de actividades, xa sexa por 
medios orais, escritos, radiofónicos, audiovisuais ou internet.

12.- A entidade asinante colaborará activamente en iniciativas promovidas polo 
Concello de Santiago de Compostela en prol da igualdade entre mulleres e homes e 
contra a violencia de xénero.

13.- A axeitada xustificación da subvención, a realización da actividade subvencionada 
e o cumprimento da finalidade que determinou a concesión será comprobada polos 
servizos da Concellaría de Educación. O/a responsable técnico/a emitirá informe ao 
respecto facendo constar, no seu caso, todas aquelas circunstancias que poidan 
resultar relevantes en orde a considerar incumprida ou defectuosamente cumprida a 
actividade subvencionada.

14.- A beneficiaria deberá facilitar toda a información que lle sexa requirida pola 
Concellaría de Educación e pola Intervención xeral municipal, Tribunal de Contas e 
Consello de Contas no exercicio das súas funcións de fiscalización e control do 
destino das subvencións.

15.- O incumprimento destas obrigas dará lugar á revogación da subvención. 
Producirase a perda do dereito ao cobramento total ou parcial da subvención no 
suposto de falta de xustificación ou de concorrencia dalgunha das causas previstas no 
artigo 37 da Lei 38/2003.

16.- Para o seguimento, vixilancia e control de execución do convenio e dos 
compromisos adquiridos, créase unha comisión de seguimento que estará formada polos 
seguintes membros:

-Polo Concello de Santiago: A Concelleira de Capital Cultural, Turismo, Educación 
e Memoria Histórica, a Directora de Área de Cultura e Dinamización Cidadá e unha 
técnica do Departamento de Educación.

-Pola Federación de ANPAS Compostela: dous/ dúas representantes nomeadas 
pola Federación de ANPAS Compostela.

17.- Son causas de resolución deste convenio, de acordo coa lexislación vixente, o 
incumprimento de calquera cláusula establecida no mesmo, e concretamente:

a) Forza maior que imposibilite o desenvolvemento das actividades 
programadas.

b) Incumprimento das cláusulas establecidas no convenio específico de 
colaboración.

c) Mutuo acordo entres as partes.

d) O vencemento do seu prazo.

18.- O presente convenio de colaboración ten natureza administrativa está expresamente 
excluído do ámbito de aplicación da Lei 9/2007 de Contratos do Sector Público, segundo 
o sinalado no seu art. 6 sen prexuízo da súa posible aplicación con carácter supletorio.

Non obstante o anterior, as cuestións litixiosas que poidan xurdir sobre este convenio, 
respecto da vixilancia e control, interpretación, resolución, e efectos do mesmo, será 
resoltas en última instancia administrativa pola Xunta de Goberno da cidade de Santiago 
de Compostela, poñendo os seus acordos fin á vía administrativa e contra eles poderá 
interpoñerse recurso contencioso-administrativo, segundo establece o artigo 46.4 da Lei 
29/1998, reguladora desta xurisdición. Para este efecto, será competente o Xulgado do 
Contencioso Administrativo de Santiago de Compostela.

19.- Canto ás infraccións e sancións en que poida incorrer a beneficiaria da subvención e 
ao procedemento para a súa apreciación e imposición, estarase ao disposto no Título IV 
da Lei 9/2007, do 13 de xuño, de subvencións de Galicia e nos preceptos da Lei 40/2015, 
do 1 de outubro, de réxime xurídico do sector público e da  Lei 39/2015, do 1 de outubro, 

do procedemento administrativo común das administracións públicas, relativos ao 
exercicio da potestade sancionadora.

20.- De acordo  co disposto no artigo 18.4 da Lei Xeral de Subvencións deberase dar 
axeitada publicidade do financiamento do Departamento de Educación do concello de 
Santiago de Compostela (tanto na comunicación oral, na dixital como na escrita). Para tal 
efecto, o Departamento de Educación facilitará á FANPA o logotipo oficial que deberán 
utilizar na documentación e información visual e escrita. Así mesmo, de conformidade co 
establecido no artigo 18 da Lei 38/2003, de 17 de novembro, Xeral de subvencións, o 
presente instrumento de colaboración e a información sobre a subvención serán 
comunicados á Base de Datos Nacional de Subvencións (BDNS).

21.- O prazo de vixencia deste convenio remata o 31 de decembro de 2026.

Os comparecentes, no concepto no que o fan, dan a súa conformidade ao presente 
convenio de colaboración, asinándoo de xeito electrónico nas datas expresadas en cada 
unha das sinaturas.

Polo Excmo. Concello de 
Santiago de Compostela  

Pola Federación Galega de ANPAS de 
centros públicos de educación 
infantil, primaria e secundaria 

“Compostela”

Goretti Sanmartín Rei María Esther Martínez Piñeiro

